
JOSEPH R. MICALLEF

Seduta tal-15 ta' Dicembru, 2009

Citazzjoni Numru. 575/2009

MEDITERRANEA DISTRIBUZIONE S.r.L., soc¢jeta’
estera registrata fl-Italja bin-numru 02155040807

VS

IFIX TRADE LIMITED (C-38861)

[I-Qorti:

Rat ir-Rikors Mahluf imressaq fil-11 ta’ Gunju, 2009, i bih
u ghar-ragunijiet hemm imfissra, |I-kumpannija attrici talbet
li din il-Qorti (a) ssib li I-kumpannija mharrka ghandha
thallasha s-somma ta’ disa’ mija u wiehed u tletin elf, sitt
mija u hamsa u disghin ewro u disgha u sittin ewro
centezmi (€ 931,695.69) li tirrapprezenta |-prezz ta’
merkanzija lilha mibjugha u konsenjata; u (b) i
tikkundanna lill-kumpannija mharrka thallas dik is-somma;

Rat id-degriet taghha tat-22 ta’ Gunju, 2009%, li bih ordnat
tibdiliet fir-Rikors Mahluf ghall-finijiet tal-artikolu 175 tal-
Kapitolu 12 tal-Ligijiet ta’ Malta;

Rat id-degriet taghha tat-22 ta’ Gunju, 20092, li bih ordnat
in-notifika tal-atti lill-kumpannija mharrka u tat direttivi lill-
kumpannija attrici dwar it-tressiq tal-provi taghha;

Rat in-Nota tal-kumpannija attri¢i tas-7 ta’ Awissu, 2009;

Rat li I-kumpannija mharrka lagghet I-atti tal-kawza fit-8 ta’
Lulju, 2009°, izda nagset li tressaq Twegiba Mahlufa fiz-
zmien moghti lilha mil-ligi, u langas dehret jew imqar
kienet rapprezentata meta ssejhet il-kawza, u ghalhekk
bagghet kontumaci;

Rat id-degriet taghha tal-20 ta’ Awissu, 2009, li bih
gieghdet il-kawza fuq il-listi tas-smigh ghall-1 ta’
Dicembru, 2009;

Rat in-Nota mressga mill-Avukat Richard Galea Debono
fis-6 ta’ Ottubru, 2009*, fil-kwalita’ tieghu ta’ amministratur
provvizorju tal-kumpannija mharrka li permezz taghha
gibed l-attenzjoni tal-Qorti ghad-dispozizzjonijiet tal-
artikolu 224(2) tal-Att tal-1995 dwar il-Kumpanniji, u wkoll
dwar it-thaddim tal-artikoli 303(1) u 223 tal-istess Att fir-
rigward tal-ftehim li fuqu tinbena l-azzjoni attrici;

Rat in-Nota mressqa mill-kumpannija attri¢i fis-16 ta’
Ottubru, 2009°, biex tirribatti s-sotomissjoni maghmula
mill-amministratur provvizorju fl-imsemmija Nota tieghu;

Semghet lill-avukati tal-kumpannija attrici waqt is-smigh
tal-1 ta’ Dicembru, 2009, u qieset id-dikjarazzjoni
maghmula minhom waqt I|-istess smigh dwar il-kreditu
pretiz;

! Pag. 5A tal-process

% Pagg. 50 — 1 tal-process

% Pag. 52 tergo tal-process
* Pag. 58 tal-process

® Pagg. 59 — 60 tal-process

Rat |-atti kollha tal-kawza;

Rat id-degriet taghha tal-1 ta’ Dicembru, 2009, li bih halliet
il-kawza ghal-lum ghas-sentenza;

Ikkunsidrat:

lli din hija azzjoni ghall-hlas lura ta’ dejn maghruf b’kitba
minhabba konsenja ta’ taghmir domestiku taht
arrangament “on consignment” li tieghu il-kumpannija
mharrka ma Thallsitx lill-kkumpannija attriciu lanqas
raddithom lura;

[lli I-kumpannija mharrka ma ressqet |-ebda kontestazzjoni
ghall-azzjoni attri¢i fiz-zmien moghti lilha wara li lagghet
in-notifika tal-atti tal-kawza;

lIli, madankollu, xi zmien wara li I-kawza tgieghdet ghas-
smigh, iddahhlet Nota fl-atti tal-kawza |i tindika li |-
kumpannija mharrka tinsab fi pro¢ess ta’ stral¢ u li dwarha
kien inhatar amministratur provvizorju. F’din in-nota
ssemmew id-dispozizzjonijiet tal-artikolu 224(2) tal-
Kapitolu 386 tal-Ligijiet ta’ Malta dwar jekk din il-kawza
tistax tibga’ miexja ’| quddiem, u l-artikoli 303(1) u 223 tal-
istess Kapitolu 386 ghall-finijiet tas-siwi sostantiv tal-
obbligazzjoni li fugha jinbnew il-pretensjonijiet tal-
kumpannija attrici;

i mill-fattirilevanti li johorgu mill-atti, johrod i I-
kumpannija attrici (aktar ’il quddiem imsejha “MD”), i
ghandha s-sede taghha fl-ltalja, kienet forniet lill-
kumpannija mharrka (aktar ’il quddiem imsejha “Ifix”)
konsenji ta’ taghmir domestiku biex din tal-ahhar tbieghu
fMalta mill-istabiliment taghha fi Triq Aldo Moro fil-Marsa.
Dak l-arrangament kien regolat bi ftehim li sar f'Lulju tal-
2008;

Illi FApril tal-2009°, saret kitba bejn il-partijiet li bis-sahha
taghha Ifix iddikjarat li hija debitri¢i ta’ MD fis-somma ta’
seba’ mitt elf euro (€ 700,000) u kif ukoll li kellha fidejha
b’kemm jiswew hames mija u hamsa u tletin elf mija u
disgha u tletin euro u hamsin ¢entezmi (€ 535,139.50) ta’
taghmir domestiku i MD kienet ghadditilha on
consignment biex tbieghu. Kellu jsir inventarju dettaljat
sa hmistax-il jum wara biex jingharaf il-valur ezatt tal-
imsemmi stokk. Fuq l[-imsemmija kitba deher Charles
Farrugia ghal Ifix. Bis-sahha ta’ dak il-ftehim, kien sar gbil
li s-somma ta’ dejn maghruf, ghalkemm dovuta, tithallas
sal-31 ta’ Dicembru, 2011, jekk kemme-il darba sat-23 ta’
April, 2009, Ifix tghaddi pjan acc¢ettabbli ghal MD ta’ kif se’
thallas lura dak id-dejn saz-zmien moghti. Minbarra dan,
il-ftehim kien jahseb ukoll biex MD tirtira minghand Ifix it-
taghmir domestiku li kien ghadu ma nbieghx minn Ifix;

[lli Ifix ma ressqitx il-pjan tal-hlas lura skond kif miftiehem.
Minbarra dan, meta kien gieghed jitwettaq |-arrangament
tat-tnehhija minn MD tat-taghmir li kien ghadu ma
nbieghx, lejn I-ahhar ta’ Mejju, 2009, MD twaqqgfet milli
tkompli tirtira I-imsemmi taghmir, u dan minbarra li irrizulta
wkoll i minn dak it-taghmir inventarjat kien naqas xi
ammont li tieghu MD ma kinitx thallset. Fil-11 ta’ Gunju,
2009, infethet din il-kawza;

llli I-konsiderazzjonijiet ta’ natura legali marbutin mal-kaz
iduru l-izjed mal-kwestjoni mgangla bin-nota ta’ |-
amministratur provvizorju ta’ Ifix. MD tishaq li ladarba [fix
baqgghet kontumacdi, I-Qorti ma ghandhiex taghti kaz ta’
dak imsemmi fl-imsemmija Nota, li hija tqisu bhala “Noti
ippustati minn terzi”. 1l-Qorti hija tal-fehma li ma tistax
tilga’ din I-istedina tal-kumpannija attri¢i. Minbarra I-fatt li
I-kontumacja ta’ parti mharrka ma jmisshiex titgies bhala
stqarrija tal-pretensjonijiet tal-parti attrici, jekk inhu minnu
li I-kumpannija mharrka llum tinsab fi stat ta’ process ta’
stral¢ (ukoll jekk ghad ma nghata |-ebda Ordni ta’ Stral¢
dwarha) il-Qorti ma tistax twarrab fatt bhal dan bhallikieku
ma kienx jezisti. ll-ligi nnifisha trid li ladarba jinbeda |-
process ta’ stral¢ ta’ kumpannija — kemm jekk dan ikun

® Dok “A” fpagg. 6 — 8 tal-process

stral¢ volontarju u kif ukoll jekk ikun process ta’ stral¢ mill-
Qorti, dik il-qaghda titgieghed ghall-gharfien tar-
Registratur tal-Kumpanniji’ biex dan il-fatt ikun maghruf
minn kull min ikollu xi interess;

llli ghalhekk il-Qorti sejra tqis il-kwestjoni mgangla min-
nota tal-amministratur provvizorju. Qabel xejn, tirrileva li I-
fatt li Ifix tinsab ghaddejja minn process ta’ stral¢ tirrizulta
minn proceduri pendenti li bhalissa geghdin jinstemghu
minn din il-Qorti diversament presjeduta, u li din il-Qorti
hadet konjizzjoni taghhom ghal finijiet ta’ konferma®. Mil-
imsemmija riferenza jirrizulta wkoll li I-Avukat Richard
Galea Debono huwa bhalissa [-amministratur provvizorju
ta’ Ifix;

[lli I-artikolu 224(2) tal-Kapitolu 386 tal-Ligijiet ta’ Malta
msemmi fin-nota ta’ I-Avukat Galea Debono jghid li: “Meta
Jkun sar ordni ghal stral¢ jew ikun inhatar amministratur
provvizorju, skond id-dispozizzjonijiet tal-artikolu 228 ta’
dan |-Att, ma tista’ tittiehed ebda azzjoni jew jinbdew Xxi
proceduri kontra I-kumpannija jew il-proprjeta’ taghha
hlief bil-permess tal-qorti u taht dawk il-kundizzjonijiet i
tista’ timponi I-gorti”;

[lli I-Qorti hija tal-fehma li I-imsemmi artikolu 224(2) jirreferi
ghal kawzi jew azzjonijiet gudizzjarji li jittiendu kontra
kumpannija li tkun tgieghdet fi procedura ta’ stral¢, imma
ma jghoddx ghall-kaz fejn l-azzjoni tinbeda minn
kumpannija li tkun fdak l-istat. Il-kliem tal-ligi jidher li
jaghmilha hada c¢ara li dak l-artiklu jahseb biex ihares lil
kumpannija li tkun ghaddejja minn process ta’ stral¢ (ukoll
jekk qabel ma jinghata l-ordni ta’ stral¢) milli jinfethu
kontriha kawzi jew jittiehdu kontriha proc¢eduri b’'qorti. Fi
kliem iehor, din il-Qorti hija tal-fehma li d-dispozizzjonijiet
tal-artikolu 224(2) tal-Kap 386 jolgtu kwestjoni ta’
legittimazzjoni passiva ta’ parti fkawza u mhux ukoll il-
jedd ta’ kumpannija — imqar jekk tkun hija wkoll taht
procedura ta’ stral¢ — milli tmexxi '|l quddiem kawza hija
wkoll kontra haddiehor. Li kieku l-legislatur ried Ii I-
projbizzjoni li tinbeda kawza jew pro¢edura gudizzjarja

” Ara, per ezempju, l-art 218(8) tal-Kap 386
® Rik. 566/09JZM

fejn hemm involuta kumpannija fi process ta’ stral¢ gabel
ma tinkiseb l-awtorizzazzjoni tal-Qorti tkun tghodd ukoll
ghal kumpannija li trid tibda kawza hi, kien facli ghalih li
jindika dan. Il-legislatur taghna, ghall-kuntrarju, jidher li
ghazel li dik l-awtorizzazzjoni trid tinkiseb biss fil-kaz fejn
il-kumpannija mharrka tkun fi process ta’ stral¢®;

llli I-Qorti tithem |i din it-tifsira hija tajba u xierga ghaliex
huwa maghruf li “The appointment of an administrative
receiver’® does not have any effect on the company as a
separate legal personality; it remains in existence and it
does not cease to exist or incur liability as a result of the
appointment. .."**. 1z-zamma ta’ personalita’ guridika,
sakemm ma titnehhiex b’xi mod mahsub mil-ligi, taghti il
kull kumpannija |-jedd, |-gharfien u s-setgha li tibda u
twettaq kawzi f'qorti tal-gustizzja®;

llli 1-Qorti tara wkoll li I-imsemmi artikolu ma jzommx
b’mod assolut milli tinbeda jew li jkollha titwaqqaf kull
azzjoni kontra xi kumpannija li tkun fi stral¢ jew li ghaliha
jkun imqgar inhatar amministratur provvizorju, izda
tgieghed kull bidu ta’ azzjoni jew il-prosegwiment ta’ kull
kawza diga’ mibdija taht il-permess kundizzjonali tal-Qorti.
Kemm hu hekk, ma huwiex kontra I-ligi li, minkejja li tkun
ghaddejja procedura ta’ stral¢ dwar xi kumpannija, il-Qorti
tista’ tigi adita biex kreditur jitlob il-kanonizzazzjoni tal-
kreditu tieghu kontra dik il-kumpannija, ghalkemm
(sewwasew minhabba I|-gharfien tal-istat li tkun fih il-
kumpannija dak il-hin) jidher Ii l-izjed li dik il-Qorti tkun
tista’ taghmel hu li taghraf |-ezistenza u l-entita’ tal-
imsemmi kreditu imma ma tkunx f'gaghda li taghti ordni ta’
hlas favur tali kreditur, ghaliex il-hlasijiet dovuti minn
kumpannija li tkun ghaddejja minn proc¢eduri ta’ stral¢ iridu
dejjem jigu kunsidrati fil-gafas tat-tgassim tal-assi tal-

° P.A. LFS 10.10.2007 fil-kawza fl-ismijiet Dr. Edward Gatt noe vs TRM Limited (Malta)

0 |j hija t-terminu wzat fid-Dritt Ingliz dwar il-Kumpanniji biex jirreferi ghall-kariga tal-Amministratur
Provvizorju mahsuba taht il-Ligi Maltija

! Bailey, Groves & Smith Corporate Insolvency: Law and Practice (2". Edit, 2001), § 5.53, fpag. 228
(ara wkoll §§ 20.3 u 20.4 , fpagg. 647 — 8 ghad-distinzjoni bejn il-legittimazzjoni attiva u passiva ta’
kumpannija fqaghda bhal din)

2 Ara Foss vs Harbottle (1843) 2 Hare 461; Farrar & Hannigan Farrar’s Company Law (4”‘. Edit,
1998), pag. 367; u Muscat Principles of Maltese Company Law (MUP, 2007), § 8.1, pagg. 216 — 221

istess kumpannija mill-istral¢jarju fit-twettiq ahhari tal-
hatra tieghu'®;

[lli fil-kaz tal-lum, ma nghatat I-ebda raguni ghaliex MD ma
jmisshiex tmexxi | quddiem il-pretensjonijiet taghha fil-
konfront ta’ Ifix permezz ta’ azzjoni. Mill-ftit fatti li jinsabu
fl-atti tal-kawza, johrog ¢ar li hemm raguni tajba li tohloq il-
htiega li |-pretensjonijiet ta’ MD ikunu determinati minn
Qorti, l-izjed minhabba ¢-¢irkostanzi “paralleli” tal-imgiba
ta’ terzi li ndahlu biex b’xi mod zammew jew fixklu t-twettiq
tal-ftehim li fuqu tistrieh l-azzjoni kollha attrici;

lIli ghalhekk, din il-Qorti tasal ghall-fehma Ili d-
dispozizzjonijiet tal-artikolu 224(2) tal-Kapitolu 386 ma
humiex ta’ xkiel biex MD tressaq u tibga’ tmexxi 'l
quddiem l|-azzjoni taghha kontra Ifix, minkejja li din tinsab
fi process ta’ stral¢, izda naturalment din l-azzjoni trid
titmexxa ’l quddiem fil-limitazzjonijiet hawn fug imsemmija;

llli  min-naha I|-ohra, fir-rigward tal-aspetti I-ohrajn
imsemmija fin-Nota tal-amministratur provvizorju, din il-
Qorti ma jidhrilhiex li dawk id-dispozizzjonijiet tista’
tgishom fdin l-istanza. Fl-ewwel lok, Ifix ma ressqget |-
ebda kontestazzjoni formali ghall-azzjoni attri¢i. Fit-tieni
lok, din il-Qorti jidhrilha li jekk [-amministratur provvizorju
gieghed jalludi ghal xi nullita’ tal-ftehim li fuqgu MD ssejjes
il-pretensjonijiet taghha, din il-kwestjoni ma jmisshiex
titganqal b’sempli¢i nota i “tattira |-attenzjoni”, imma
b’azzjoni appozita fis-sede xierga, jekk I-istess
amministratur provvizorju jidhirlu li huwa I-kaz. Sakemm
ma jkunx hemm decizjoni minn Qorti li twagqga’ I-imsemmi
ftehim, dak li sehh jibga’ jorbot lil partijiet u jista’ jkun il-
bazi ta’ obbligazzjonijiet recipro¢i. Ma ntweriex lanqas li
bhalissa hemm xi proceduri pendenti quddiem xi Qorti li
jattakkaw is-siwi tal-imsemmi ftehim;

llli ghal dak li jirrigwarda I-kreditu mitlub minn MD ma
jidhirx li hemm kontestazzjoni. Dan jghodd kemm dwar il-
kreditu li kien “likwidat” saz-zmien meta saret il-kitba, u kif
ukoll dwar dik il-kwantita’ ta’ taghmir domestiku li nstab

'3 Ara, per ezempju, P.A. TM 12.10.2006 fil-kawza fl-ismijiet HSBC Bank Malta p.l.c. vs Price Club
(Swatar) Ltd. et

nieges meta sar I-inventarju u li tieghu MD kienet ghadha
ma thallsitx. Din il-kawza ma tirrigwardax dak I-ammont
ta’ taghmir li MD riedet tiehu lura ghandha imma li setghet
inzammet milli tiehdu. Kemm hu hekk, MD irrizervat il-
pozizzjoni taghha biex tirregola ruhha kif jidhrilha xieragq;

llli, fin-nuqqas ta’ provi tajba li jwaqqghu dawk imressqin
minn MD, din il-Qorti ssib li MD hija kreditri¢i ta’ Ifix fis-
somma ta’ ta’ disa’ mija u wiehed u tletin elf, sitt mija u
hamsa u disghin ewro u disgha u sittin ewro ¢entezmi (€
931,695.69) li tirrapprezenta |-prezz ta’ merkanzija lilha
mibjugha u konsenjata millistess MD. Ghalhekk issib Ii |-
ewwel talba attri¢i hija misthoqqga;

llli, fid-dawl tal-kunsiderazzjonijiet legali li saru aktar
gabel, u fl-istadju li tinsab fih Ifix, it-tieni talba ma tistax
tintlaga’ minhabba li I-kwestjoni tal-hlas lil MD jiddependi
mill-process ta’ likwidazzjoni u tat-tgassim tal-assi fost il-
kredituri li Ifix jista’ jirrizulta li ghandha meta I|-process ta’
likwidazzjoni jintemm;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tilga’ l-ewwel talba attri¢i u ssib li I-kumpannija attrici
hija kreditri¢i tal-kumpannija mharrka fis-somma ta’ disa’
mija u wiehed u tletin elf, sitt mija u hamsa u disghin ewro
u disgha u sittin ewro c¢entezmi (€ 931,695.69) i
tirrapprezenta |-prezz ta’ merkanzija lilha mibjugha u
konsenjata, flimkien mal-imghaxijiet legali fug I-imsemmija
somma b’sehh mit-tmienja (8) ta’ Lulju, 2009, sal-jum tal-
hlas effettiv;

Tastjeni milli tqis it-tieni talba billi ladarba I-kumpannija
mharrka tinsab fi process ta’ stral¢, il-hlas tal-kreditu
kanonizzat b’din is-sentenza jrid jogghod ghall-process
tat-tqgassim u likwidazzjoni tal-assi tal-kumpannija mharrka
kif u meta dan isir. F’kull kaz, |-ispejjez ta’ din il-kawza
jithallsu mill-kumpannija mharrka.

Moqrija

